
Google Scholar  

Журнал Google Scholar (Академия) да индексацияланади. 

developed legal culture, who play a key role in building such a country. The most convenient place to fulfill this 

task is a school. 

Kirish 

Mamlakatimizda har tomonlama yetuk va barkamol avlodni tarbiyalashga berilayotgan 

e’tibor davlat siyodsatining yetuk sohalaridan biriga aylandi desak mubolag‘a bo‘lmaydi. 

Ayniqsa yoshlarni yaxshi sifatli ta’lim olishi, o‘z huquq va burchlarini anglab yetishi biz 

qurmoqchi bo‘layotgan fuqarolik jamiyatining asosiy shartlaridan biridir. Fuqarolar huquqiy 

madaniyatini shakllantirish eng avvalo, huquqiy ta’lim va tarbiya orqali erishiladi. Maktablarda 

o‘tiladigan huquq darslarini tashkil etishda zamonaviy pedagogik usul va tehnologiyalardan 

foydalanish, ta’lim bilan birga tarbiya uyg‘unligini ta’minlashga doir qilinishi zarur bo‘lgan 

ishlarga nisbatan e’tiborning kamayishi, bu sohada qilinayotgan ishlarning samarasi yetarli 

darajada natija bermayotganiga sabab bo‘lmoqda. Zero bu vazifa bugungi kunning dolzarb 

masalalaridan biri hisoblanadi. Davlatimiz rahbari Sh. M. Mirziyoyev O‘zbekiston Respublikasi 

Konstitutsiyasi qabul qilinganining 24 yilligiga bag‘islangan marosimidagi nutqida ‘’ Biz ta’lim 

va tarbiya tizimining barcha bo‘g‘inlari faoliyatni bugungi zamon talablari asosida 

takomillashtirishni o‘zimizning birinchi darajali vazifamiz deb bilamiz’’[1] deb ta’kidlaydi. 

Maktab o‘quvchilarini huquqiy ta’lim va tarbiyasini shakllantirishda yaxlit yondashuv, huquqy 

madaniyatni yuksaltirishning asosiy shartlaridan biri hisoblanadi.  

Dunyodagi rivojlangan AQSh, Fransiya, Angliya, Yaponiya kabi mamlakatlar ham o‘z 

fuqarolarini huquq va majburiyatlarini bilishi, mamlakatdagi mavjud qonun tizimi, 

demakratiya tamoyillarining mazmun mohiyati va boshqa bir qator huquqiy bilimlarni 

shakllantirishga hizmat qiluvchi Civic education (Fuqarolik ta’lim)  deb nomlangan fanni 

maktab ta’limida boshqa fanlar bilan bir qarotda o‘zlashtirilishini yo‘lga qo‘ygan.  Ushbu fan 

doirasida maktab o‘quvchilarining turli fiziologik hamda psixologik holatidan kelib chiqqan 

holda huquqiy siyosiy, ijtimoiy bilim va ko‘nikmalar o‘rgatilib kelinadi.  

Adabiyotlar tahlili va metodologiyasi 

Huquqiy ta’lim va tarbiyani shakllantirish uchun birinchi navbatda ushbu 

tushunchalarning mazmun mohiyatini anglab olishimiz lozim. Ushbu tushunchalar turli olimlar 

tomonidan turlicha ta’riflar berilgan bo‘lishiga qaramay asosiy mazmuni o‘zgarmagan. Bu 

mavzuda ayniqsa rus adabiyotlarida Rossiyalik olimlar tomonidan juda ko‘plab ta’riflar 

berilgan.  

Mana shu olimlardan biri Rus olimi V. L. Kulapov huquqiy ta’limga ta’rif berar ekan 

‘’Huquqiy ta’lim – bu huquqiy bilimlarni aholi o‘rtasida tarqatish jarayoni bo‘lib, bu ularning 

huquqiy madaniyatini yuksaltirish, qonunga hurmat, adolat va qonuniylikni mustahkamlashga 

hizmat qiladi” [2; 360-c,]. Ushbu olim huquqiy ta’lim tushunchasiga qisqacha, ammo, keng 

https://doi.org/10.47390/B1342V3SI2Y2023N45


SCIENCEPROBLEMS.UZ-Ижтимоий-гуманитар фанларнинг долзарб муаммолари № S/2 (3)-2023 йил  
 

338 

ma’noli yondashuv bilan mazmun mohiyatni ochib berishga erishgan. Qonunni hurmat qilishga 

o‘rgatish, huquqiy madaniyatni shakllantirish, adolat va qonuniylikni mustahkamlash uchun 

fuqarolar huquq nima ekanligini, uning vazifalarini, qonun va qonuniylik kabi tushunchalarni 

mohiyatini anglamog‘I lozim. Buning uchun esa avvalo unda huquqiy bilim bo‘lishlik talab 

qilinadi. Huquqiy bilim esa huquqiy ta’lim jarayoni orqali vujudga keladi.  

Tadqiqotchi E. K. Matevosova huquqiy ta’limni huquqiy g‘oyalar va talablarni 

fuqarolarning shaxsiy e’tiqodi va qonuniy xulq atvoriga aylantirish, ularning huquqiy 

madaniyatini shakllantirish uchun shaxs, ijtimoiy guruhlar va butun jamiyat ongiga maqsadli 

ta’sir qilish deb tushunadi [3; 26 c.]. Ushbu ta’rifda huquqiy ta’lim berish orqali bevosita 

shaxsda huquqiy tarbiyani shakllantirish ya’ni, huquqni qonuniy xulq atvorga aylantirish 

masalasi aytib o‘tilgan. Ushbu tadqiqotchi ham huquqiy ta’lim va tarbiya uyg‘un holda tashkil 

etilishiga urg‘u berib o‘tgan. Undan tashqari huquqning g‘oyaviy vazifasiga ham to‘xtalib, inson 

ongi va qalbiga ta’sir etish vositasiga aylantirish zarurligini ham ta’kidlab o‘tgan. Qonunga 

itoatkorlikni insonning shaxsiy e’tiqodi va aloqiy qadryatiga aylantirishning vositasi sifatida 

huquqiy ta’limning jamiyat hayotidagi muhim ahamiyat kasb etishini yoritib bergan. 

Yana bir tadqiqotchi E. A. Shakirova o‘zining huquqiy ta’limga nisbatan pedogogik 

qarashlarini asoslab: Huquqiy ta’lim – bu huquq sohasidagi tarbiya va ta’lim tizimlariga 

asoslangan, muammolarni hal qilishga qaratilgan o‘zaro belgilangan faoliyat turlari – ta’lim 

berish va o‘qitish faoliyatining integral jarayoni bo‘lib, buning natijasida o‘quvchilar huquqa oid 

bilim, ko‘nikma, mavzu faoliyati ko‘nikmalari va ularning shaxsiy fazilatlarini hamda o‘z – o‘zini 

o‘qitish va tarbiyalash qobilyatlarini rivojlantirishdir [4; 592-596-c.]. Ushbu ta’rifda tadqiqotchi 

ko‘proq huquqiy ta’limning o‘qitish jarayonidagi vazifasi va uning natijasida huquqiy tarbiyani 

rivojlanishiga ta’siri ifoda etilgan. Undan tashqari tarbiyaga oid nazariyalarni o‘rganish chog‘ida 

o‘z – o‘zini tarbiyalash usuli ham alohida o‘rin egallashiga guvoh bo‘ldik. 

Huquqshunos olim, professor V. K. Babayev ham huquqiy tarbiya borasida o‘z fikrlarini 

bildirib, huquqiy tarbiya – fuqarolarda chuqur huquqiy bilimlarni shakllantirishga qaratilgan 

rejali, boshqarib turiladigan, tashkiliy tartibga solingan, tizimli va aniq maqsadga yo‘naltirilgan 

turli usul va vositalar orqali olib boriladigan shaxsning ongida huquqiy xulq atvorni 

shakllantirishga hizmat qiladigan chora tadbirlar majmuidir[5; 187-b.]. Ushbu olim ham 

huquqiy tarbiyaning asosi sifatida huquqiy bilim ekanini va bu jarayon tizimili, maqsadli  hada 

turli usul va vositalar bilan amalga oshirilishi zarur bo‘lgan jarayon ekanligini ta’kidlab o‘tgan. 

Muhokama 

Yuqorida huquqiy ta’lim va tarbiya borasidagi olimlarning fikrlarini qisqacha bayon 

etdik. Ularda asosan huquqiy ta’lim va tarbiya masalasi jamiyat uchun qanchalik dolzarb 

ekanligi, undan tashqari unga nisbatan qanday yondashuv bo‘lishi kerakligi haqida fikrlar 

bayon etilgan. Huquqiy tarbiyani qanday shakllantirish mumkinligi haqida O‘zbekistonlik 

huquqshunos olimlar A. Saidov va U. Tajihanovlar huquqiy tarbiya tushunchasiga quyidagicha 

yondashib, huquqiy tarbiya bu shaxslar va ijtimoiy guruhlarning huquqiy ongiga 

ko‘rsatiladigan, aniq maqsadga yo‘naltirilgan, rejalashtirilgan va maxsus huquqiy tarbiya 

usullari vositasida amalga oshiriladigan pedogogik tas’ir jarayoni [6; 5-b.] ekanligini ta’kidlab 

o‘tgan. Huquqshunos olimlarimizdan yana biri O. Karimova o‘z asarlarida huquqiy tarbiya – bu 

tashkiliy ravishda muntazam olib boriladigan, aniq maqsadni ko‘zlagan va shaxsga (shaxslar 

guruhiga) ta’sir qila oladigan, ularda huquqiy ong, huquqiy bilim, qonunlarga rioya etish 

xislatlarini vujudga keltiradigan harakatdir [7; 185-b.] – deya yuqoridagi fikrlarimizni to‘ldirib, 

isbotlab bergan. 

Huquqiy tarbiya berish borasidagi qarashlar pedagog olimlar yondashuvi  O‘. Asqarova, 

M. Xayitboyev va M. S. Nishonovlarning umumiy tahriri ostida chiqqan Pedagogika darsligida 

‘’Tarbiya voyaga еtmaganlar o‘rtasida huquq tarbiyasini olib borishda oilaviy axborotning 

barcha vositalaridan (matbuot, radio, televideniya) yagona reja bo‘yicha foydalanish zarurligini 

ko‘rsatmoqda. O‘quvchilarning huquqiy tarbiyasi maktabda ham yagona reja asosida olib 

borilmog‘I uchun pedagoglar ota – onalar bilan yakka tartibda suhbatlar o‘tkazishi bugungi kun 

talablari darajasida bo‘lmog‘I darkor. Ota – onalar o‘rtasida pedagogik bilimlarni targ‘ib qilish 

o‘quvchilarning o‘zlashtirish darajasini ko‘taribgina qolmasdan, balki ularni maktabdan 

tashqaridagi xulq – atvorini yaxshilanishiga olib keladi[8; 185-b.].’’ – deya huquqiy tarbiyada 

ota – onalarning alohida ro‘li borligi ta’kidlab o‘tilgan. Shunday ekan, huquqiy ta’lim va tarbiya 

berishda oila bilan hamkorlikda ishlashni yaxlit pedagogic jarayonning tarkibiy elementi 

sifatda qarash maqsadga muvofiq bo‘ladi. 

O‘zbek olimlari fikrlarini muhokama qiladigan bo‘lsak, huquqiy tarbiyaning pedagogik 

jarayonni bir bo‘lagi ekanligi va bu jarayonga tizimli hamda rejalashtrilgan holda yondashuvni 

amalga oshirish zarurligi ta’kidlanmoqda. Maktablarda o‘tiladigan huquq darslarining yaxshi 

samara bermayotganligining sababi ham huquqiy tarbiya jarayoniga yondashuvning no‘to‘g‘ri 

bo‘layotganligidandir. Biz ushbu kamchilikni to‘g‘rilash maqsadida maktablarda yangicha 

yondashuv asosida huquqiy ta’lim va tarbiya jaryonini tashkil etdik va o‘zining yetarli 

samarasini berdi. Huquqiy ta’lim va tarbiyani tashkil etishda zamonaviy pedagigk usul va 

vositardan foydalanish orqali o‘quvchilarda fanga bo‘lgan qiziqish oshishiga sabab bo‘ldi[9; 94-

97-b.].  

Maktablarda qo‘llaniladigan tehnologiyalarni o‘rganib chiqib yaxshi samara 

bermayotganlarini takomillashtirdik va yangilarini olib kirdik. Darslik bilan ishlash 

tehnologiyasini ‘’Darslik – tezkorlik’’ deb nomlangan yangilangan tehnologiyaga almashtiridik. 

Undan tashqari VAK – teaching‘’ deb nomlangan yangi tehnologiyadan foydalanib darslarni 

tashki etdik. Undan tashqari Ro‘lli o‘yinlar orqali ham darslarda o‘quvchilarni huquqiy 

tarbiyasini shakllantirish mumkin.  

Maktab o‘quvchilarini huquqiy va axloqiy tarbiya uyg‘unligini shakllantirish maqsadida 

o‘quvchilar va huquqni muhofaza qiluvchi hodimlar bilan uchrashuvlar tashkil etdik. Ushbu 

uchrashuvlar maktablarda emas, huquqni muhfaza qiluvchi organ hodimlari ishlovchi 

makanlarda ish joylarida o‘tkazildi.   

Natijalar 

Maktab o‘quvchilarining huquqiy ta’li va tarbiyasi samaradorligini oshirish 

tehnologiyalarini takomillashtirish maqsadida ishlab chiqilgan tehnologiyalrimizdan 

foydalanib tajriba sinov maydonlarini belgilab oldik. Tadqiqotimiz maqsad va vazifalaridan 

kelib chiqqan holda Andijon, Namangan va Farg‘ona viloyatlaridagi bittadan tuman va shahar 

maktablari tanlab olindi. Ikkitadan 8-sinflar talab olinib ulardagi ‘’O‘zbekiston davlati va huquqi 

asoslari’’ fanidan tajriba guruhlarida yangi tehnologiyalar asosida, nazorat guruhida esa doimiy 

dars jarayoni tashkil etildi. Natijada tajriba guruhining sifat ko‘rsatgichi nazorat guruhiga 

nisbatan yuqori bo‘ldi. Quyida tajriba sinov natijalari jadvalda aks etgan: 

Andijon viloyati 
 
 
Buloqbos
hi tuman 

12-
maktab 

Tajribadan oldin 
Tajriba guruhi Nazorat guruhi 

 
O‘quvchil
ar soni 23 
ta 

‘’3’’ ‘’4’’ ‘’5’’  
O‘quvchil
ar soni 31 
ta 

‘’3’’ ‘’4’’ ‘’5’’ 

12 8 3 15 11 5 

Tajribadan keyin Tajribadan keyin 
‘’3’’ ‘’4’’ ‘’5’’ ‘’3’’ ‘’4’’ ‘’5’’ 

3 7 13 11 12 8 

O‘sish 
foizda 

28% 8% 

 
 
Andijon 
Shahar 

41-
maktab 

Tajribadan oldin 

Tajriba guruhi Nazorat guruhi 

 
 
O‘quvchil
ar soni 31 
ta 

‘’3’’ ‘’4’’ ‘’5’’  
 
O‘quvchil
ar soni 31 
ta 

‘’3’’ ‘’4’’ ‘’5’’ 

18 8 5 17 10 6 

Tajribadan keyin Tajribadan keyin 
‘’

3’’ 
‘’

4’’ 
‘’

5’’ 
‘’

3’’ 
‘’

4’’ 
‘’

5’’ 

3 1
11 

1
7 

1
3 

1
1 

9 

O‘sish 
foizda 

29% 7% 

Umumiy 
o‘sish  

28,5% 7,5 % 

 
Farg‘ona viloyati 

 
 

Toshloq 
tuman 32-

maktab 

Tajribadan oldin 
Tajriba guruhi Nazorat guruhi 

 
O‘quvchilar soni 
24 ta 

‘’3’’ ‘’4’’ ‘’5’’  
O‘quvchilar 
soni 24 ta 

‘’3’’ ‘’4’’ ‘’5’’ 

14 7 3 12 7 4 

Tajribadan keyin Tajribadan keyin 
‘’3’’ ‘’4’’ ‘’5’’ ‘’3’’ ‘’4’’ ‘’5’’ 
5 6 13 10 8 6 

O‘sish 
foizda 

26% 6% 

 
 

Farg‘ona 
Shahar 23-

maktab 

Tajribadan oldin 

Tajriba guruhi Nazorat guruhi 

 
 
O‘quvchilar soni 
67 ta 

‘’3’’ ‘’4’’ ‘’5’’  
 
O‘quvchilar 
soni 66 ta 

‘’3’’ ‘’4’’ ‘’5’’ 

38 18 11 34 30 12 

Tajribadan keyin Tajribadan keyin 
‘’3’’ ‘’4’’ ‘’5’’ ‘’3’’ ‘’4’’ ‘’5’’ 
8 20 39 30 27 15 

O‘sish 
foizda 

29% 7% 

Umumiy 
o‘sish  

27,5% 6,5 % 

Namangan viloyati 
 
 
Davlatobod 
tuman 52-

maktab 

Tajribadan oldin 
Tajriba guruhi Nazorat guruhi 

 
O‘quvchilar soni  
32 ta 

‘’3’’ ‘’4’’ ‘’5’’  
O‘quvchilar 
soni 24 ta 

‘’3’’ ‘’4’’ ‘’5’’ 

16 11 5 5 11 10 

Tajribadan keyin Tajribadan keyin 
‘’3’’ ‘’4’’ ‘’5’’ ‘’3’’ ‘’4’’ ‘’5’’ 
4 7 21 8 9 7 

O‘sish 
foizda 

29% 5% 

 
 
Namangan 
Shahar 27-

maktab 

Tajribadan oldin 

Tajriba guruhi Nazorat guruhi 

 
 
O‘quvchilar soni 
69 ta 

‘’3’’ ‘’4’’ ‘’5’’  
 
O‘quvchilar 
soni 67 ta 

‘’3’’ ‘’4’’ ‘’5’’ 

39 17 13 37 16 14 

Tajribadan keyin Tajribadan keyin 
‘’3’’ ‘’4’’ ‘’5’’ ‘’3’’ ‘’4’’ ‘’5’’ 
12 16 41 35 17 15 

O‘sish 
foizda 

27% 1% 

Umumiy 
o‘sish  

28% 3 % 

Andijon viloyatida o‘tkazilgan tajriba sinov natijalariga ko‘ra tajriba guruhi nazorat 

guruhiga nisbatan 21% lik sifat ko‘rsatgichini qayd etdi.  

Farg‘ona viloyatida o‘tkazilgan tajriba sinov ishlarida ham tajriba guruhi nazorat 

guruhiga nisbatan umumiy 21% lik sifat ko‘rsatgichi qayt etildi. 

Namangan viloyatida o‘tkazigan ishlarni natijalari esa umumiy 25% lik sifat 

ko‘rsatgichini qayd etdi. Bundan ko‘rinib turibtiki huquq darsalariga noan’anaviy yangicha 

usullar bilan yondashish yaxshi samara berishiga guvoh bo‘ldik. 

Xulosa 

Huquqiy ta’lim va tarbiya bu fuqarolarni nafaqat huquqiy, balki iqtisodiy, ijtimoiy, 

ma’naviy va siyosiy jihatdan tarbiyalashning zaruriy elementidir. Ushbu tushunchalarga 

ko‘plab olimlar tomonidan turlicha ta’rif berilishiga qaramay o‘z mohiyati jihatdan mamalakat 

uchun kerakli bo‘lgan fuqaro tarbiyasi uchun zaruriy amaliy faoliyat sifatida gavdalanadi. 

Fuqarolarga huquqiy ta’lim va tarbiya berish amaliyoti jahon tajribasida ko‘p yillar oldin 

boshlangan bo‘lib bu narsa bugungi kunda ko‘plab еvropa mamlakatlarida o‘zining samarasini 

berdi. Huquqiy ta’lim va tarbiya tushunchlar mohiyatini to‘g‘ri anglab еtish mamlakat kelajagi 

bo‘lgan bilimli, madaniyatli, yuksak saviyali siyosiy va huquqiy faol va har qanday hatti 

harakatlarga huquqiy baho bera oladigan yoshlarni tarbiya qilishda asosiy vaziani bajaradi.  

Huquqiy ta’lim va tarbiyani shakllantrish uchun eng qulay maskan hisoblangan maktab 

dargohlarida bilm berishni yanada kuchaytirish hamda darslarni tashkil etishda yangi 

zamonaviy usul va vositalardan foydalanish zarur. Shundagina biz huquq darslaridan ko‘zlagan 

natijaga erishamiz.  

